
HARBIY XIZMATCHILARNING SALOMATLIK HOLATIGA TA’SIR ETUVCHI
OMILLAR VA ULARNING PROFILAKTIKASI MASALALARIGA ZAMONAVIY
YONDASHUV

Qutliyev Jamshid Amonbayevich https://orcid.org/0009-0001-5053-1956
Xalimov Bobokalon Haydarqulovich https://orcid.org/0009-0001-6782-6355

O‘zbekiston Respublikasi Qurolli Kuchlari Harbiy tibbiyot akademiyasi, O°zbekiston,100170,
Toshkent shahri, Mirzo Ulug‘bek tumani, Ziyoliliar ko‘chasi 4- uy tel:+998555060265, e-mail: gkhta-

4870@umail.uz

v" Rezyume

Magolada dunyoning rivojlangan davlatlari armiyalari tibbiy za’minot xizmati tomonidan harbiy
hizmatchilarning seg‘ligini saglash, ularning salomatligiga ta’sir giluvchi omillar va ushbu
omillarni profiktika qilish yo ‘llari bo ‘yicha olib borilayotgan tadbirlar tahlil gilingan hamda olingan
xulosalar batafsil bayon gilingan.

Kalit so “zlar: harbiy xizmat, tashgi omillar, harbiy tibbiyot, profilaktik tibbiyot.

A MODERN APPROACH TO THE PROBLEM OF FACTORS AFFECTING THE
HEALTH STATE OF MILITARY SERVICEMEN AND WAYS FOR THEIR PREVENTION

Jamshid A Kutliev https://orcid.org/0009-0001-5053-1956
Bobokalon KH Xalimov https://orcid.org/0009-0001-6782-6355

v" Resume

The article analyzes the activities carried out by the medical support services of the armies of
developed countries to maintain the health of military personnel, the factors influencing their health
and ways to prevent these factors.

Key words: military service, external factors, military medicine, preventive medicine.

COBPEMEHHBIN MOJAXO0/I K IPOBJIEME ®AKTOPOB, BJIUAIOIINX HA
COCTOSAHME 310POBbSI BOEHHOCJY/KIIUX U ITYTU UX TPODPUJIAKTUKHN

Kymauee XKamuwuo Amonbaiiesuu https://orcid.org/0009-0001-5053-1956
Xanumos Boboxanon Xatioapkynosuy https://orcid.org/0009-0001-6782-6355

Boenno-menummHckas akagemus Boopyskenubix Cun Peciyonvku Y30ekucTan, Y30€KUCTaH,
100170, r.Tamkent, Mup3o Ynyroekckuii paios, yin.3uémmmap-4, Tem: +998555060265,
e-mail: gkhta-4870@umail.uz

v’ Pestome

B cmamve npoananuszuposana OeamenbHOCHb, NHPOGOOUMAA CAYHCOAMU MEOUUUHCKO2O0
obecneuenus apmuil pazeUmMbIX CHIPAH MUPA NO ROOOEPIHCAHUIO 300POGLA BOCHHOCAYICAUYUX,
daxmopul, enuarOwue Ha ux 300poéve U KYMU NPEOOMEPAULEHUA IMUX PAKMOPO8.

Knwouesvie cnosa: eoennas  cayyucoa, enewHue axkmopwvl, 60eHHAs  MeEOUUUHA,
npogunakmuyeckan meouyuna.

Dolzarbligi
H arbiy xizmatchilar tibbiy ta’minotini tashkillashtirish yurtimiz aholi sog‘lig‘ini saqlash tizimining
tarkibiy qismi bo‘lib, O‘zbekiston Respublikasi harbiy tibbiyotining asosiy faoliyat yo‘nalishidir.
Yurtimizda aholi sog‘lig‘ini saqlash sohasida olib borilayotgan islohotlarga mos ravishda Respublika
sog‘ligni saqlash tizimining ajralmas qismi bo‘lib hisoblanadigan Qurolli Kuchlar tibbiy ta’minotida

ham shaxsiy tarkibning sog‘lig‘ini saqlash va mustahkamlash yo‘nalishida uzluksiz takomillashtirish
ishlari davom etmoqda. Harbiy xizmat sharoitlaridan kelib chiqib, ularning tibbiy ta’minotini
tashkillashtirish uchun alohida bo‘linmalar ko‘zda tutilgan bo‘lib ularning vazifasi harbiy mehnat
sharoitlariga asoslanib (qo‘shin turi, jangovar vazifalarning o‘ziga xosligi, klimatogeografik sharoit va
h.) belgilanadi.

Harbiy xizmatchilar sog‘lig‘ini saqlash, mustahkamlash va tiklash, profilaktik hamda davolash-
diagnostik ishlarni o‘tkazish boyicha vazifalar QK tibbiyot xizmatining barcha bo‘g‘inlarida bajariladi.
Shuningdek o‘tkazilayotgan ishlarning samaradorligi qo‘shinlar tibbiyot xizmatining, xususan harbiy
gism tibbiy rotasi va tibbiyot punktining faoliyati bilan bog‘liq [8].

Birlamchi bo‘g‘in tibbiyot xizmatining faoliyatiga chet el armiyalarida ham alohida e’tibor bilan
qarashadi. Bundesverning (Germaniya) barcha harbiy xizmatchilarning ambulator va statsionar davolash,
dori-darmonlar bilan ta’minlash, murakkab tibbiy texnikalardan foydalanadigan va unga xizmat ko‘rsatish
vazifasi yuklatilgan tibbiyot xizmati yaxshi tayyorgarlikka ega shaxsiy tarkibga muhtoj [8,3].

Polsha Qurolli Kuchlarining faol kontengenti soni 120 ming kishini tashkil etadi. Tibbiyot xizmati
Markaziy apparat va qo‘shinlar xizmatlaridan tashkil topgan. Harbiy xizmatchilar, ularning oila a’zolari va
veteranlarni ambulator va statsionar davolashni tashkil etish uchun Polsha MV tibbiyot xizmati statsionar va
ambulator muassasalar tarmoqlari (Harbiy tibbiyot instituti, harbiy klinik gospitallar, tibbiy reabilitatsiya
(tiklash) markazlari, sanatoriya) shakllantirilgan [4].

AQSH QK tibbiy ta’minotining tashkil etishga javob beradigan eng yuqori mansabdor shaxs - bu Mudofaa
vazirining yordamchisi hisoblanadi. Tibbiyot xizmatining shaxsiy tarkibi soni 132 ming (80 ming harbiy
xizmatchisi, 52 ming fuqaro toifasidagi). AQSH Mudofaa vazirligi tasarrufida 59 ta gospital, 663 tibbiyot va
stomatologik klinika, 258 ta veterinar klinikalari, 26 ta ilmiy tadqiqot obyekti, 19 o‘quv markazi va 10 ta
tibbiy komplekslar mavjud. Harbiy tibbiyot xizmatini ishini tashkillashtirishga 35 ming fuqaro tashkilotlari
va firmalari, 55 ming farmatsevtika muassasalari, 70 mingdan ortiq stomatologik kabinetlar va klinikalar
yordam beradi [12,15].

Harbiy xizmatning noqulay Kasallik nvo;lamsh patogenezining Profilaktika choralari
sharoitlari ayrim aspektlari
Tabiiy:
-sovuq Sovuq qotish perinevriya arterioalarining | Ob-havoga mos Kkiyinish,
-atmosfera bosimining o°‘zgarib | srazmi va kapillardagi spazmga hamda qon | sovuq havoda uzoq vaqt
turishi tomirlari o‘tkazuvchanligining buzilishiga | tashqarida qolib ketishni
-atrof-muhitning haroratini | olib keladi. oldini olish.
o°‘zgarib turishi
Texnik:
;)\:il;ratmya ori  elektromaenit Vibratsiya MAS qon tomirlari tonusini | Noqulay omillarni ta’sirini
_yud g boshqarilishini va nervlar trofikasining | bartaraf qilish, mehnat va
nurlanish et e . . . .
. . . buzilishiga sabab bo‘ladigan retseptorlarning | dam olish rejimiga rioya
-ionlovehi nurlanish ori qo‘zg‘aluvchanligiga olib keladi ilish
-og‘ir metallar, organik yuqort qo-zg g8 ’ q )
moddalar
[jtimoiy-turmush: Stress' (ekstrema{ omillar) ta.l sirida Psixolog  bilan ishlash,
. organizmda  mediatorlar va = immun . o
-surunkali stress ) . A . . . shaxsiy tarkibni
. o jarayonning buzilishi, to‘qima jarayonida . .
-ruhiy zo‘riqish . . s A komandirlar tomonidan
_yopiq kollekiv energiya hosil bo‘lishi va sarflanishining nazorat qilish
yop o‘zgarishi yuzaga keladi. '
B guruhi vitaminlari turli biokimyoviy
Ovgqatlanish: jarayonlarda ishtirok etuvchi koferment e .
. o o . . .| To‘gri va rainal
-B guruhi vitaminlari | bo‘lib, nerv  hujayralari energetikasini ovaatlanishni tashkil etish
yetishmovchiligi yaxshilashda, ko‘pgina neyromediatorlar 4 '
biosintezida muhim rol o‘ynaydi.
Jismoniy: . . .
. Tana, oyoq va qo‘llarning setsifik holati,
-EHM ‘da uzoq vaqt ishlash doimiy bir xildagi harakatlar nerv tolalarining | Ertalabki badantarbiya,
(operatorlarda) .. e ’
gipodinamiya tabily tunnellarda qgisilishiga, | mehnat va dam olish
& . mikrotravmatizatsiyasiga va ishemiyasiga | rejimiga rioya qilish.
“travmatizm olib keladi

Harbiy mehnatning harbiy xizmatchilar sog‘lig‘iga ta’sir etuvchi spetsifik omillari.

Harbiy xizmat sharoitlarining shaxsiy tarkib sog‘lig‘iga ta’siri boshga sohadagiga o‘xshash
bo‘lishiga qaramay, harbiy xizmatchilarning kundalik faoliyati va jangovar tayyorgarlik jarayonining
spetsifik xususiyatlari bilan ajralib turadi.

Umumlashtirib keltiradigan bo‘lsak, harbiy mehnat sharoitlarining harbiy xizmatchilar sog‘lig‘iga
ta’siri bir qator omillar bilan tavsiflanadi. Bular qatoriga, iqlim sharoitlari, geografik joylashuv, xizmat
o‘tash spetsifikasini (qo‘shin turi, jangovar tayyorgarlik intensivligi, harbiy xizmatchining egallagan
lavozimi, ma’naviy-ruhiy tayyorgarligi) sanab o‘tish mumkin.

L.V. Litvinenko va boshqa bir qator izlanuvchilar tomonidan harbiy xizmat omillarining asab tizimiga
ta’siri va uning profilaktika choralarini belgilash bo‘yicha ro‘yxati [11] ishlab chiqilgan bo‘lib, ushbu
ro‘yxat orqali ta’sirlovchi omillarning ko‘p omilli ekanligini ko‘rishimiz mumkin.

Harbiy xizmatchilarning salomatlik holati mamlakatning iqtisodiy va siyosiy holati, harbiy
xizmatchilarning jangovar tayyorgarlik (harbiy mehnat) sharoitlari, xizmat o‘tashning geografik
joylashgan joy sharoiti (iglimi, ekologik vaziyati) va boshqa bir qancha omillarga bog‘liq.

Harbiy xizmatchilarning jangovar tayyorgarligi shaxsiy tarkibning jangovar vazifalarni bajarishda
talab qilinadigan amaliy ko‘nikmalarini va chidamlilikni oshirishga qaratilgan bir gancha yo‘nalishlarda
olib boriladi. Jumladan, jismoniy tayyorgarlik mashg‘ulotlari harbiy xizmatchilarning jismoniy va ruhiy
yuklamalarga chidamliligini oshirishi bilan birga, organizmning adaptiv qobiliyatlari va kasallikka
chidamliligini oshirishga xizmat qiladi. Biroq, harbiy xizmatchilarining jismoniy tayyorgarligiga
noto‘g‘ri (uslubiy, tashkiliy va b.) yondashuvlar natijasida ushbu tayyorgarlik turining o‘zi shaxsiy
tarkib sog‘lig‘iga salbiy ta’sir etishini kuzatish mumkin. Jismoniy tayyorgarlikning shaxsiy tarkib
sog‘lig‘iga ta’sirini o‘rganish bo‘yicha 2010 yil Y.N. Trunov, V.N. Bolexan tomonidan o‘tkazilgan
tadqiqotlar yakunida jismoniy tayyorgarlik davomida jismoniy yuklamalar hajmining ikki baravar
(haftasiga 12 soat o‘rniga 25 soat) oshirilishi natijasida muddatli harbiy xizmatchilar orasida
gospitalizatsiya ko‘rsatkichlarining 12% gacha (nafas a’zolari kasalliklari - 27,9-34,9%) ko‘payganligi
aniqlanadi [20].

Muddatli harbiy xizmatchilarning maxsus tayyorgarligi jarayoni davomida odam tayanch-harakati
a’zolari tizimining turli elementlariga turli chastotadagi, intensivlikdagi va kuchdagi mexanik
yuklamalar doimiy ta’sir etib turadi. Harbiy xizmatchilar va sportchilarga xos bunday uzoq muddatli va
zarbdor yuklamalar suyaklar va bo‘g‘inlar shakllanishining buzilishiga va hatto kasalliklarning
rivojlanishiga olib keladi. Oyoq va qo‘llarning harakat reaksiyalarining buzilishi ijtimoiy adaptatsiya
mexanizmi, fiziologik funksiyalarning buzilishiga olib keladi va jarayonlarni dekompensatsiya qilish
evaziga bir gancha kasalliklarning kechishiga, hatto hayot sifatiga hamda hayot davomiyligiga ta’sir
ko‘rsatadi [14]. Alohida harbiy xizmatchilarda, aynigsa yetarlicha tayyorgarlikka ega bo‘lmagan harbiy
xizmatchilarda, suyaklarning zararlanishi funksional zo‘rigishlardan keyin, odatda, uzoq masofalarga
marsh qilishdan va baland-pastliklar va qattiq qoplamali yo‘laklarda kross yugurishdan keyin yuzaga
keladi [19].

Travmatizm - odamlar kagortasida ma’lum muddat davomidagi jarohatlanish va ularning oqabatlari
ko‘rsatkichidir. Harbiy xizmatchilar travmatizm darajasi - kasbiy faoliyat xavfsizligining asosiy
ko‘rsatkichidir [20].

Iglim sharoitlarini tahlili ob-havo shaxsiy tarkib sog‘lig‘iga, shuningdek jangovar qobiliyatiga
sezilarli ta’sir qilishini, kasalliklar (sovuq qotish, oftobdan kuyish, issiq urishi, yorug‘lik oftalmiyasi,
burundan qon ketish, trofik buzilishlar, ko‘z, teri va shilliq qavatlarining yallig‘lanishi) paydo bo‘lishiga
sababchisi bo‘lishi mumkinligini ko‘rsatadi [5].

Yashashning klimatogeografik hududini o‘zgarishida organizmning regulyator sistemasida atrof
mubhitning o‘zgargan sharoitlarida adekvat hayot jarayonlarini ta’minlashga garatilgan adaptiv qayta
o‘zgarishlar yuzaga keladi [10, 16].

Shuni ta’kidlab o‘tish joizki, harbiy xizmat o‘zining murakkabligi va xavfliligi jihatida inson
faoliyatining eng stressogen turlaridan biri hisoblandi [16].Stressogen holatar bilan bog‘liq bo‘lgan
xizmatning boshlang‘ich bosqichlarida organizmning zo‘rigishi harbiy xizmatchilar organizmining
rezistentligiga ta’siri umumiy kasallanish va mehnatga vaqtinchalik layoqatsizlik ko‘rsatkichlarining
ko‘tarilishi va keyingi moslashishdan keyin pasayishi bilan namoyon bo‘ladi [12,30].

Salomatlik holatiga negativ ta’sir etuvchi harbiy mehnatning quyidagi omillari farqlanadi:

1. Fizik: barometrik bosimning o‘ynab turishi, atmosfera va kislorodning parsial bosimining
pasayishi, mexanik tebranishlar va tezlanishlar, shovqin va vibratsiya, atrof-muhitning past harorati va

uning keskin o‘zgarib turishi, ionlanuvchi va elektromagnit nurlanishlar, ultrabinafsha nurlanishning
pastligi (yo‘qligi).

2. Kimyoviy: sun’iy gazli muhit, dvigatellar ishlab chiqgarilgan gazlar kondensatlari, raketa yoqilg‘isi
komponentlari, yuqori toksik moddalar, kimyoviy qurollalarga taalluqli toksik ximikatlar.

3. Biologik: I va II guruh patogenli mikroorganizmlar bilan ishlash.

4. Ijtimoiy-ruhiy: yuqori asab-ruhiy zo‘riqish (surunkali va o‘tkir stress), nisbiy sensor va ijtimoiy
deprivatsiyali izolyatsiya, gipodinamiya va gipokineziya, sutkalik biologik siklning buzilishi (uyqu va
hushyorlik rejimining buzilishi) [9].

Harbiy xizmat muddatining o°zgarishi, jismoniy va jangovar tayyorgarlikning jadallashuvi, harbiy
mehnat sharoitining xususiyatlarini o‘zgarishi kabi omillar harbiy xizmatchilarning sog‘lig‘i holatiga va
shaxsiy tarkibning jangovarlik qobiliyatiga har tomonlama ta’sir etadi [2] hamda muddatli harbiy xizmat
muddatini 12 oygacha qisqartirilishi harbiy xizmatchilar ruhiy salomatligiga ijobiy ta’sir ko‘rsatdi,
jumladan ruhiy buzilishlar orqali harbiy xizmatdan bo‘shatilishi ko‘rsatkichida pasayish tendensiyasi
aniglanib, oldingilarga nisbatan 3,5 baravarga kamayishi aniqlanadi [22,29].

Harbiy xizmatchilarning kasbiy faoliyati ko‘pincha ekstremal sharoitlarda o‘tadiki, ular
organizmning funksional rezervining izdan chiqishiga va psixogen buzilishlarga sabab bo‘lishi mumkin
[1,6] Ba organizmning ichki va tashqi stimullarga hamda kasbiy omillarga mos kelmaslik reaksiyasi
ekstremal kasb egalari, birinchi navbatda harbiy xizmatchilarga xos “kasbiy stress” deb baholanadi.
Ushbu toifadagilarga ko‘p uchraydigan ruhiy buzilishlardan biri - bu posttravmatik stress buzilishlaridir.
Korreksiya qgilinmasa spetsifik psixofiziologik o‘zgarishlarga, hatto somatik patologiyaga olib keluvchi
vegetativ regulyatsiya tizimining turli xil buzilishlari posttravmatik stress buzilishlarga xosdir. Tadqiqot
natijalariga ko‘ra jangovar harakatlar qatnashchilarining 30 % da posttravmatik stress buzilishlar yuzaga
keladi [23,28].

Buyuk Britaniyaning Iroq va Afg‘onistonda xizmatni o‘tagan harbiy xizmatchilar salomatlik holatini
tekshirishda doimiy jangovar vazifalarni bajaruvchi shaxsiy tarkib orasida yordamchi vazifalarni
bajaruvchilarga nisbatan posttravmatik ruhiy buzilishlar holatlar tarqalishining ko‘pligi aniqlanadi [13].

Harbiy xizmat sharoitining noqulay omillari ta’siri, jismoniy va emotsional yuklamalar harbiy
xizmatchilarda ruhiy buzilishlar kelib chiqish xavfini oshirishi bilan birga nafaqat diagnostik ishlar
sifatinini oshirishni, balki profilaktik yo‘nalishdagi tashkiliy ishlarni doimiy takomillashtirishni talab
etadi [21,26,27] va kasbiy faoliyatning spetsifik sharoitlari har xil qo‘shin turlarida xizmat qilayotgan
ayol harbiy xizmatchilarning kasallanshi ko‘rsatkichlari darajasi va strukturasini aniglab berdi. Kosmik
go‘shinlardagi sensor va sensomotor profildagi operator ayol harbiy xizmatchilarda ko‘rish
analizatorlarining yuklamalari katta bo‘lib, ko‘z va uning yordamchi apparatlari kasalliklari QK
bo‘yicha o‘rtacha ko‘rsatkichdan 2,9 baravar yuqori. Bundan tashqari, ushbu toifadagi ayol harbiy
xizmatchilarda suyak-mushak tizimi kasalliklari (1,8 baravar), jarohatlanish va zaharlanishlar bo‘yicha
(1,8 baravar) kasallanish darajasining kattaligi ularning xizmat sharoitlarida sog‘lig‘iga negativ ta’sir
etuvchi omillarning mavjudligini isbotlaydi [18].

Qo‘shinlar shaxsiy tarkibining salomatlik holatining o‘zgarish tendensiyasi yuqorida ko‘rsatilgan
omillardan tashqari mamlakat aholisining salomatlik holatiga ham bog‘liqdir. Bir qator mualliflar
fikriga ko‘ra, aholi kasallanishini ko‘rsatkichlarning oshishi barcha nazologiyalar bo‘yicha, ayniqsa
yurak-qon-tomir va onkologik kasalliklar bo‘yicha, jarohatlanish, ko‘ngilsiz hodisalar va zaharlanishlar
bo‘yicha oshishi kuzatiladi. Mamlakatdagi ijtimoiy-iqtisodiy holatning yomonlashuviga bog‘liq bo‘lgan
aholi salomatlik holatining bunday o‘zgarishlar tendensiyasi harbiy xizmatchilar sog‘lig‘iga ham salbiy
0°z aksini topadi [ 18,24,25].

Yuqorida ko‘rsatilgan kasalliklarning asosiy sabablari sifatida harbiy mehnat va turmush
sharoitlarining noqulay ta’sirlari, boshqa negativ ijtimoiy va psixologik omillar deb qabul qilingan.
Ko‘rsatilgan nozologiyalar bo‘yicha kasallanishlar tahlili ularning oshish tendensiyasiga ega ekanligini
va ko‘proq muddatli harbiy xizmatchilarda namoyon bo‘lishini ko‘rsatmoqda [9].

Xulosa
Yugqorida o‘rganilgan ilmiy manbalarning taxlili natijasiga asosan, harbiy xizmatchilar sog‘ligiga xar
ganday tashqi muxit omillarining bevosita yoki bilvosita ta’siri bor 1e0 xyjgoca KWIWII MYMKHH.
Profilaktik tibbiyot rivojlangan davlatlar armiyalari tibbiyot xizmatining asosiy bo‘limlaridan
xisoblanadi hamda keng qamrovli vazifalarni amalga oshiradi va shu sababdan ham Jahon tajribalarini

doimiy o‘rganib, tahlil qilib borishni va ijobiy jihatlarini Qurolli Kuchlarimiz tibbiyot xizmatiga tadbiq
qilishni magsadga muvofiq deb xisoblaymiz.

